
BRENNUR OG BÁLKESTI 

Með mengun er átt við þegar örverur, efni og efnasambönd valda óæskilegum og skaðlegum áhrifum á heilsufar almennings, röskun lífríkis eða óhreinkun lofts, láðs eða lagar. Mengun tekur einnig til óþæginda vegna ólyktar, hávaða, geislunar, titrings og varmaflæðis.

heilbrigðisfulltrúi
1. ALMENNT

1.1. Sækja skal um leyfi fyrir brennum til sýslumanns. Með umsókn skal fylgja skriflegt samþykki sveitarstjórnar, slökkviliðsstjóra og heilbrigðiseftirlits, ásamt vottorði frá vátryggingafélagi um ábyrgðartryggingu vegna brennunnar.

2. STAÐSETNING

2.1. Við staðsetningu á brennum skal taka tillit til búsetu, ríkjandi vindátta, grunnvatnsflæðis, yfirborðsvatns, gróðurs, lífríkis og annarra slíkra aðstæðna.

2.2. Litlar brennur, þ.e. brennur sem eru minni en 100 m2 að flatarmáli, eða 450 m3 að rúmmáli, skulu ekki vera nær íbúðarbyggð en 100 m.

2.3. Stórar brennur, þ.e. brennur sem að eru stærri en 100 m2 að flatarmáli, eða 450 m3 að rúmmáli, skulu ekki vera nær íbúðarbyggð en 400 m.

2.4. Brennur skulu vera í a.m.k. 400 m fjarlægð frá matvælaiðnaði og annarri viðkvæmri framleiðslu.

3. BÁLKÖSTUR

3.1. Á brennustæði skal vera þykkur jarðvegur, t.d. sandur, sem að getur  bundið olíu og fangað spilliefni sem að myndast við ófullkominn bruna í opnum brennum. 

3.2. Í brennur skal eingöngu nota hreinan eldsmat, svo sem timbur og annað því um líkt. Ef fyrirhugað er að brenna pappa og pappír þarf að gera sérstakar ráðstafanir til að hindra fok.

3.3. Sjá skal til þess að í brennur fari ekki óæskilegur eldsmatur á borð við sorp, plast- eða gúmmíefni (s.s. plastkassar, fiskkör, netaafskurður, bíldekk og þess háttar), dósir og tunnur með fljótandi eða föstum efnum (s.s. lím- og málningarafgöngum), gegnfúavarið timbur eða annað sem getur valdið skaða eða hættu (hættulegur efnaúrgangur, spilliefni).

3.4. Til uppkveikju skal nota sem minnst magn af hreinni díselolíu, eða annarri hreinni og þyngri olíu, og skal henni dreift í eldsmatinn skömmu fyrir brennu.

4. AÐ LOKINNI BRENNU

4.1. Ekki seinna en á öðrum degi eftir brennu skal ábyrgðarmaður sjá til þess að hreinsa brennustæðið og nágrenni.

4.2.
Ösku, gjall og annað drasl skal flytja til viðurkenndrar móttökustöðvar fyrir úrgang.

